
Y Cynghorwyr Neville Evans, Carwyn Jones, Alun Roberts,
Dafydd Roberts, Nicola Roberts, leuan Williams, Robin
Williams.

WRTH LAW: Prif Weithredwr
Dirprwy Brif Weithredwr
Cyfarwyddwr Swyddogaeth (Adnoddau)/Swyddog Adran 151
Cyfarwyddwr Swyddogaeth (Busnes y Cyngor)/Swyddog
Monitro
Cyfarwyddwr Addysg, Sgiliau a Phobl Ifanc
Cyfarwyddwr Gwasanaethau Cymdeithasol
Pennaeth Digidol, Perfformiad a Moderneiddio
Pennaeth Gwasanaethau Democrataidd
Prif Swyddog Datblygu Economaidd (TJ)
Swyddog Pwyligor (ATH)
Swyddog Gwe-ddarlledu (FT)

1. YMDDIHEURIADAU
Nodwyd yr ymddiheuriad am absenoldeb.

2. DATGAN BUDDIANT
Ni dderbyniwyd unrhyw ddatganiad o fuddiant.

3. MATERION BRYS A ARDYSTIWYD GAN Y PRIF WEITHREDWR NEU EI SWYDDOG
APWYNTIEDIG

Dim i'w adrodd.

4. COFNODION

Cyflwynwyd cofnodion cyfarfod blaenorol y Pwyllgor Gwaith a gynhaliwyd ar 16 Mehefin
2026 i'w cadarnhau.

Penderfynwyd cadarnhau cofnodion cyfarfod blaenorol y Pwyllgor Gwaith a
gynhaliwyd ar 16 Mehefin 2026 fel rhai cywir.



5. BLAENRAGLEN WAITH Y PWYLLGOR GWAITH

Cyflwynwyd adroddiad y Pennaeth Gwasanaethau Democrataidd a oedd yn cynnwys
Blaenraglen Waith y Pwyllgor Gwaith ar gyfer y cyfnod rhwng Awst 2026 a Mawrth 2027 i'w
gadarnhau.

Diweddarodd y Pennaeth Democratiaeth y Pwyllgor Gwaith ynghylch y newidiadau canlynol
i'r Flaenraglen Waith —

e Cyfarfod 22 Medi 2026

o Adolygiad Blynyddol Rheoli'r Trysorlys 2025/26 - ychwanegwyd fel eitem newydd
e Cyfarfod 21 Mawrth 2027

o Cerdyn Sgorio Corfforaethol Chwarter 3 2026/27 — ychwanegwyd fel eitem newydd
o Newidiadau ers cyhoeddi'r rhaglen

o Strategaeth Grant Cymorth Tai 2027-2031- i'w hychwanegu at gyfarfod 21 Mawrth
2027

o Cyfarwyddyd Erthygl 4: Y Ffordd Ymlaen Arfaethedig ar gyfer Ynys Mén — i'w
gadarnhau ar gyfer cyfarfod 20 Hydref 2026.

o Masnachfraint Bysiau — i'w gadarnhau ar gyfer cyfarfod 22 Medi 2026 neu 20 Hydref
2026.

Penderfynwyd cadarnhau Blaen Raglen Waith y Pwyllgor Gwaith wedi’i diweddaru am
y cyfnod Awst 2026 i Fawrth 2027 gyda’r newidiadau a nodwyd yn y cyfarfod.

6. ALLDRO CYFALAF 2025/26

Cyflwynwyd adroddiad y Cyfarwyddwr Swyddogaeth (Adnoddau)/Swyddog Adran 151 a
oedd yn nodi sefyllfa alldro ddrafft y rhaglen gyfalaf ar gyfer 2025/26 i'w ystyried gan y
Pwyligor Gwaith.

Cyflwynodd y Cynghorydd Robin Williams, Dirprwy Arweinydd ac Aelod Portffolio Cyllid,
Busnes Corfforaethol a Phrofiad Cwsmeriaid yr adroddiad gan nodi bod cyfanswm y rhaglen
gyfalaf ar gyfer 2025/26 yn £70.648m, sy'n cynnwys £3.704m a dderbyniwyd yn y chwarter
olaf y gofynnir i'r Pwyllgor Gwaith ei gymeradwyo'n ffurfiol i'w ychwanegu at y gyllideb.
Gwariwyd cyfanswm 0 £54.552m neu 77% o'r gyllideb sydd ar gael, ar 98 o brosiectau
gwahanol ar draws nifer o wasanaethau. Heb gynnwys y cynlluniau na chyflawnwyd yn
uniongyrchol gan y Cyngor, mae'r ganran a wariwyd yn cynyddu i 80%. Cyfanswm y
tanwariant oedd £15.986m nad yw'n annisgwyl o ystyried y nifer fawr o brosiectau cymhleth
yn y rhaglen. Mae'r holl gyllid allanol na chafodd ei wario wedi'i sicrhau a bydd ar gael i
ariannu'r llithriad sydd wedi’i gario ymlaen.

Dywedodd y Cyfarwyddwr Swyddogaeth (Adnoddau)/Swyddog Adran 151 fod y gwaith o
archwilio’r cyfrifon ar y gweill ac felly gall y ffigurau newid. Mae alldro y gyllideb gyfalaf yn
bwydo i mewn i’r adolygiad o strategaeth rheoli'r trysorlys ar gyfer 2025/26 a fydd yn cael ei
gyflwyno i'r Pwyllgor Gwaith ym mis Medi 2026 ac wedyn i'r Cyngor Llawn.

Penderfynwyd —

¢ Nodi’r sefyllfa alldro drafft ar gyfer rhaglen gyfalaf 2025/26, yn amodol ar archwiliad.



¢ Cymeradwyo ychwanegu £3.704m at gyllideb 2025/26 o ganlyniad i dderbyn cyllid
ychwanegol yn ystod y chwarter olaf, sy’n golygu bod y gyllideb derfynol ar gyfer
2025/26 yn £70.648m.

e Cymeradwyo dwyn ymlaen £8.949m o wariant, ynghyd &’r cyllid cysylltiedig i gyllideb
2026/27. Y gyllideb ddiwygiedig ar gyfer 2026/27 yw £63.033m.

7. MONITRO CYLLIDEB CYFRIF REFENIW TAl - CHWARTER 4 2025/6

Cyflwynwyd adroddiad y Cyfarwyddwr Swyddogaeth (Adnoddau)/Swyddog Adran 151 a
oedd yn nodi perfformiad ariannol y Cyfrif Refeniw Tai (CRT) ar gyfer 2025/26 i'w ystyried
gan y Pwyllgor Gwaith.

Cyflwynodd y Cynghorydd Robin Williams, Dirprwy Arweinydd ac Aelod Portffolio Cyllid,
Busnes Corfforaethol a Phrofiad Cwsmeriaid yr adroddiad gan nodi bod cyllideb refeniw y
CRT wedi'i gosod gyda gwarged cyllidebol o £6,291k. Y gyllideb cyfalaf gros ar gyfer
2025/26 ar 6l addasiadau yn ystod y flwyddyn, oedd £26,914k. Roedd cyllideb cyllid grant
gwerth £10,783k yn gostwng y gyllideb net i £16,131k. Gyda'i gilydd, rhoddodd y cyllidebau
refeniw a chyfalaf wedi'u haddasu ddiffyg arfaethedig o £9,840k, gyda £6,820k i'w ariannu o
gronfa wrth gefn y CRT, a £3,019k o fenthyciadau allanol.

Perfformiodd y CRT yn well na'r gyllideb, gan orffen y flwyddyn gyda gwarged refeniw
£1.731k yn uwch na'r disgwyl. Roedd cyfanswm y gwariant cyfalaf yn £25,114k, £1,800k yn
is na'r gyllideb oherwydd y rhesymau a nodir yn adran 9 o'r adroddiad, ac atodiadau B ac C.
Roedd y diffyg ar alldro, trwy gyfuno’r cyllidebau refeniw a chyfalaf, yn £4,914k, £1,907k

yn llai na’r gyllideb. Ariannwyd hyn yn llawn o gronfa wrth gefn y CRT ac nid oedd angen
benthyca allanol yn 2025/26.

Roedd balans agoriadol cronfa wrth gefn y CRT yn £7,976k. Roedd y gyllideb yn
caniatau ar gyfer defnyddio £6,820k o’r balans hwn, gan adael balans o £1,155k yn 'y
gronfa wrth gefn, sef yr isafswm balans fel y nodir yng Nghynllun Busnes y CRT.
Roedd balans terfynol cronfa wrth gefn y CRT yn £3,062k.

Dywedodd y Cyfarwyddwr Swyddogaeth (Adnoddau)/Swyddog Adran 151 ei bod yn debygol
y bydd angen benthyca yn 2026/27 a bydd hyn yn bwydo i mewn i Gynllun Busnes 30
mlynedd y CRT wedi'i ddiweddaru i'w gyflwyno i'r Pwyllgor Gwaith. Nododd fod sefylifa
ariannol y CRT yn tynhau, sy'n golygu y bydd angen adolygu lefel y buddsoddiad ar gyfer
cynnal y stoc dai i safonau SATC, yn ogystal & datblygu tai newydd.

Dywedodd y Cynghorydd Carwyn Jones, Aelod Portffolio Tai a Diogelwch Cymunedol ei fod
wedi ymweld & dau o ddatblygiadau tai newydd y Cyngor yng Nghaergybi a Niwbwrch yn
ddiweddar a'i fod yn falch iawn o ansawdd y cynlluniau. Tynnodd sylw hefyd at waith y
Cyngor i ddod ag eiddo gwag yn 6l i ddefnydd a'i raglen barhaus o uwchraddio tai, pob un
ohonynt yn cefnogi contractwyr lleol ac yn cyfrannu at yr economi leol. Roedd yn gobeithio y
byddai Llywodraeth Cymru’n parhau i gefnogi a chynnal rhaglen fuddsoddi mewn tai y
Cyngor.

Nododd y Pwyligor Gwaith y cynhelir cyfarfod gyda Llywodraeth newydd Cymru i drafod yr
heriau sy'n wynebu'r Cyngor mewn perthynas & thai, gan gynnwys goblygiadau polisi rhent
a'r cap rhent, ac edrychir ymlaen at y drafodaeth honno.

Penderfynwyd nodi'r canlynol —

o Y sefylifa a nodir mewn perthynas a pherfformiad ariannol y Cyfrif Refeniw Tai (CRT)
ar gyfer Chwarter 4 2025/26.

e Yr alldro ar gyfer 2025/26.



8. CYFRIFON TERFYNOL DRAFFT 2025/26 A'R DEFNYDD O GRONFEYDD WRTH
GEFN A BALANSAU

Cyflwynwyd adroddiad y Cyfarwyddwr Swyddogaeth (Adnoddau)/Swyddog Adran 151 a
oedd yn cynnwys y prif ddatganiadau ariannol ar gyfer blwyddyn ariannol 2025/26 i'w
ystyried gan y Pwyllgor Gwaith. Roedd yn cynnwys y Datganiad Incwm a Gwariant drafft
cynhwysfawr, y fantolen ddrafft ynghyd & chrynodeb o falansau cyffredinol y Cyngor,
cronfeydd wrth gefn wedi'u clustnodi, balansau ysgolion a chronfa wrth gefn y CRT.

Cyflwynodd y Cynghorydd Robin Williams, Dirprwy Arweinydd ac Aelod Portffolio Cyllid,
Busnes Corfforaethol a Phrofiad Cwsmeriaid yr adroddiad, gan nodi bod cyfrifon drafft y
Cyngor heb eu harchwilio ar gyfer 2025/26 wedi'u paratoi a'u llofnodi gan y Swyddog Adran
151 erbyn 30 Mehefin 2026. Er mai'r dyddiad cau statudol yw 31 Mai, mae Llywodraeth
Cymru ac Archwilio Cymru wedi cydnabod nad oedd hyn yn bosibl ar gyfer blwyddyn
ariannol 2025/26 a chafodd yr amserlen ei hymestyn hyd at 30 Mehefin 2026, gyda'r cyfrifon
archwiliedig terfynol i'w cyhoeddi erbyn 30 Medi. Mae'r cyfrifon drafft bellach gan yr
archwilwyr.

Diolchodd y Cyfarwyddwr Swyddogaeth (Adnoddau)/Swyddog Adran 151 i’r Tim Cyllid am
gwblhau'r cyfrifon drafft erbyn 30 Mehefin. Mae'r cyfrifon drafft wedi'u cyhoeddi ar wefan y
Cyngor a byddant ar gael i'w harchwilio gan y cyhoedd, gyda hysbysiad statudol i'w
gyhoeddi. Y nod yw cwblhau'r archwiliad a llofnodi'r cyfrifon erbyn 30 Medi 2026 yn amodol
ar unrhyw faterion lleol neu genedlaethol a fydd yn codi. Nododd fod yr adroddiad hefyd yn
nodi defnyddiau arfaethedig o gronfeydd wrth gefn ar gyfer 2026/27 gan gynnwys rhyddhau
£2.373m o falansau cyffredinol ar gyfer yr ardaloedd a restrir yn nhabl 9 yr adroddiad.
Byddai hyn yn dal i adael balansau sy'n weddill o0 £15.590m (7.54% o gyllideb refeniw net
2026/27) sy'n cael ei ystyried yn lefel iach ac yn sicrhau swm digonol ar gyfer unrhyw risgiau
ariannu posibl y mae'r Cyngor yn eu hwynebu yn y dyfodol.

Ategodd aelodau’r pwyllgor gwaith y diolchiadau i dim y Gwasanaeth Cyllid am eu gwaith ar
y cyfrifon. Nododd y Pwyllgor Gwaith hefyd bwysigrwydd cynnal balansau a chronfeydd wrth
gefn cyffredinol cadarn wrth i gyllidebau barhau i dynhau a chroesawodd sefyllfa ariannol
iach y Cyngor wrth i'r gwaith ddechrau ar ddatblygu cyllideb 2027/28.

Penderfynwyd —

¢ Nodi’r datganiadau ariannol drafft sydd heb eu harchwilio ym y flwyddyn ariannol
2025/26. (Mae’r Datganiad Cyfrifon Drafft llawn 2025/26 wedi’i gyhoeddi ar
https://www.ynysmon.llyw.cymru/ documents/Dogfennau-Cy/Cyllid/Datganiad-or-
cyfrifon/2025-2026/datganiad-o-cyfrifon-drafft-2025-i-2026.pdf?nocache=1)

¢ Nodi sefyllfa balansau cyffredinol y Cyngor fel ar 31 Mawrth 2026, sef £19.037m.

¢ Nodi balans y cronfeydd wrth gefn clustnodedig o £24.434m a chymeradwyo creu
£0.510m o gronfeydd wrth gefn clustnodedig newydd.

e Cymeradwyo’n ffurfiol trosglwyddo £0.716m o gronfeydd wrth gefn clustnodedig yn
ol i falansau cyffredinol y Cyngor.

¢ Nodi balans cronfeydd wrth gefn ysgolion o £4.327m.
¢ Nodi balans cronfa’r Cyfrif Refeniw Tai (CRT) o £3.063m.

e Cymeradwyo defnyddio £2.373m o falansau cyffredinol a chronfeydd wrth gefn
clustnodedig at y dibenion a nodir yn Nhabl 9 yr adroddiad.


https://www.ynysmon.llyw.cymru/%20documents/Dogfennau-Cy/Cyllid/Datganiad-or-cyfrifon/2025-2026/datganiad-o-cyfrifon-drafft-2025-i-2026.pdf?nocache=1
https://www.ynysmon.llyw.cymru/%20documents/Dogfennau-Cy/Cyllid/Datganiad-or-cyfrifon/2025-2026/datganiad-o-cyfrifon-drafft-2025-i-2026.pdf?nocache=1

9. ASESIAD PERFFORMIAD PANEL (APP) — ADRODDIAD TERFYNOL AC YMATEB Y
CYNGOR

Cyflwynwyd adroddiad y Prif Weithredwr a oedd yn nodi canfyddiadau Asesiad Perfformiad
Panel (APP) y Cyngor i'w ystyried gan y Pwyllgor Gwaith.

Cyflwynodd y Cynghorydd Robin Williams, Dirprwy Arweinydd ac Aelod Portffolio Cyllid,
Busnes Corfforaethol a Phrofiad Cwsmeriaid yr adroddiad, gan nodi bod yr Asesiad
Perfformiad Panel wedi'i gynnal ym mis Tachwedd 2025 o dan Ddeddf Llywodraeth Leol ac
Etholiadau (Cymru) 2021 gyda'r adroddiad terfynol wedi'i gyhoeddi ym mis Chwefror 2026.
Roedd yr asesiad yn archwilio trefniadau'r Cyngor ar gyfer cyflawni amcanion strategol
Cynllun y Cyngor a gwerthuso pa mor effeithiol y mae'n gweithio gyda chymunedau a
phartneriaid i gyflawni'r amcanion hynny.

Dywedodd y Cynghorydd Robin Williams fod y Panel wedi dod i'r casgliad bod y Cyngor yn
arfer ei swyddogaethau yn unol &'r dyletswyddau perfformiad a amlinellir yn y Ddeddf, ac yn
dangos llywodraethu cadarn, perthnasoedd adeiladol rhwng aelodau a swyddogion a llwybr
clir o wella ers 2018. Mae'r Cyngor yn derbyn pob un o'r wyth argymhelliad ac wedi datblygu
cynllun gweithredu lefel uchel yn unol & chanllawiau'r CLILC. Bydd cynnydd yn cael ei fonitro
drwy drefniadau rheoli perfformiad presennol y Cyngor. Cyflwynwyd adroddiad yr APP i'r
Pwyllgor Llywodraethu ac Archwilio ar 25 Mehefin 2026, lle cafodd ei dderbyn yn gadarnhaol
a chymeradwywyd y cynllun gweithredu.

Tynnodd sylw at y ffaith bod y panel wedi cynnal adolygiad bwrdd gwaith o ddogfennau,
data, adroddiadau allanol a gwybodaeth berthnasol arall y Cyngor a chynhaliwyd cyfres o
gyfarfodydd unigol a grwpiau ffocws gyda gwahanol randdeiliaid mewnol ac allanol.
Diolchodd i bawb a gymerodd ran yn yr asesiad.

Dywedodd y Prif Weithredwr fod casgliadau’r Panel, sef bod y Cyngor yn cyflawni ei
ddyletswyddau o dan y Ddeddf, yn rhoi sicrwydd pwysig nid yn unig i'r Cyngor, ond i
drethdalwyr a chymunedau'r ynys. Pwysleisiodd fod y casgliadau cadarnhaol ynghylch
llywodraethu a’r berthynas rhwng aelodau a swyddogion yn arbennig o arwyddocaol, a bod
yr adroddiad hefyd yn cynrychioli cymeradwyaeth allanol o ymrwymiad staff. Nododd y Panel
hefyd fod y Cyngor wedi meithrin partneriaethau cadarn, yn enwedig gyda'r sector
gwirfoddol, bod ganddo Gynllun Cyngor cadarn sy'n cael ei gydnabod yn fewnol ac yn allanol
ac ymdeimlad clir o hunaniaeth sefydliadol. Er bod yr asesiad yn adlewyrchu pwynt mewn
amser, pwysleisiodd mai'r mater allweddol yw bod sylfeini cadarn yn eu lle a bod y Cyngor
yn cydnabod ac yn ymateb i newidiadau parhaus ar y cyd, yn unol &'i rél fel sefydliad
partneriaeth.

Cadarnhaodd ei fod yn falch iawn o'r canfyddiadau a bod gan y Cyngor reswm da i fod yn
falch o'i drefniadau a'i staff.

Dywedodd y Cadeirydd ei fod ef a'r Prif Weithredwr wedi cynnal sesiynau adeiladol gyda
staff i rannu canfyddiadau'r APP, diolchwyd iddynt am eu gwaith a rhoddwyd cyfle i ofyn
cwestiynau am yr adroddiad, ei argymhellion a chamau nesaf y Cyngor.

Mewn ymateb i gwestiwn ynghylch sut y byddai gweithredu'r argymhellion yn cael ei fonitro,
eglurodd y Prif Weithredwr y byddant yn cael eu cynnwys yng ngwaith bob dydd y Cyngor
yn hytrach na’i drin fel prosiect annibynnol. Bydd y Timau Arweinyddiaeth a Rheoli yn
cefnogi swyddogion, a bydd aelodau portffolio yn derbyn diweddariadau ar feysydd
perthnasol, gyda diweddariadau hefyd yn cael eu darparu i'r Pwyllgor Gwaith yn anffurfiol.
Bydd yr argymhellion hefyd yn cael eu cynnwys yn y cynllun gwella blynyddol ac yn cael eu
hadrodd i'r Bwrdd Gwella. Ychwanegodd y gellid trefnu sesiwn friffio i'r aelodau a chyhoeddi
diweddariad ysgrifenedig i randdeiliaid sy'n cymryd rhan a'r CLILC.



Nododd y Cadeirydd, gan fod y Ddeddf yn ei gwneud yn ofynnol i'r Cyngor ymgymryd ag
APP unwaith bob cylch etholiadol, bydd yr asesiad nesaf a gynhelir ar 6l etholiadau
llywodraeth leol 2027 yn adolygu ac yn cadarnhau’r modd y gweithredir yr argymhellion
presennol.

Penderfynwyd derbyn y Cynllun Gweithredu sy’n nodi ymateb y Cyngor i’'r wyth
argymhelliad, fel yr amlinellir yn Atodiad 2 yr adroddiad.

10. GWYTNWCH CROESI'R FENAI

Cyflwynwyd adroddiad y Pennaeth Rheoleiddio a Datblygu Economaidd a oedd yn nodi'r
achos dros drydedd bont dros y Fenai i'w ystyried gan y Pwyllgor Gwaith.

Cyflwynodd y Cynghorydd Gary Pritchard, Arweinydd ac Aelod Portffolio Datblygu
Economaidd, yr adroddiad gan nodi mai ei bwrpas yw codi ymwybyddiaeth ehangach o
bryderon ynghylch gwytnwch croesi'r Fenai. Mae'r adroddiad yn adeiladu ar ddau bapur
cynharach o 2023 a 2024 a oedd hefyd yn tynnu sylw at amheuon difrifol ynghylch
dibynadwyedd y croesfannau. Cyfeiriodd at y rhwystredigaethau a achosir pan gaiff y
pontydd eu cau’n aml a'r tagfeydd sy'n tarfu ar fywyd bob dydd trigolion ac ymwelwyr, gan
gynnwys colli apwyntiadau, oedi wrth fynd i'r gwaith a chiwiau hir. Dywedodd na ellir
gorbwysleisio'r rhwystredigaeth a deimlir gan aelodau etholedig a'r Cyngor, yn enwedig ers
cau Pont Menai yn sydyn ym mis Hydref 2022.

Y bwriad yw rhannu'r adroddiad gyda phartneriaid yn y sector cyhoeddus a phreifat i nodi
safbwynt clir ar yr angen am archwiliad manwl o wydnwch y croesfannau, er budd yr ardal ac
i gefnogi'r economi ehangach a buddsoddiadau mawr sydd ar ddod fel y Porthladd Rhydd a'r
Adweithydd Modiwlar Bach ar safle’r Wylfa..

Tynnodd y Cynghorydd leuan Williams, Aelod Portffolio Priffyrdd, Gwastraff a Newid
Hinsawdd sylw at yr ymdrechion y mae'r Cyngor wedi'u gwneud ac yn parhau i'w gwneud i
ddod &'r mater hwn i'r amlwg. Cyfeiriodd at y dyfyniad agoriadol yn yr adroddiad gan
Lywodraeth Cymru, sy'n nodi bod pobl Ynys Mén a Gogledd Cymru wedi cael eu siomi am
amser rhy hir ynglyn & gwytnwch croesi’r Fenai. Dywedodd mai rol y Pwyllgor Gwaith yw
sicrhau bod Llywodraeth newydd Cymru’n cadw at ei hymrwymiad i weithredu gyda mwy o
frys a ffocws.

Ailadroddodd y Cynghorydd Robin Williams, wrth siarad fel aelod lleol, y rhwystredigaethau
a deimlir gan drigolion a busnesau lleol pam fydd tagfeydd ers tro, sy'n cael ei wneud yn
waeth pan fydd Pont Menai’n cau ar fyr rybudd neu heb unrhyw rybudd, gan achosi nifer o
broblemau. Pwysleisiodd nad oedd y pontydd wedi'u cynllunio i ymdopi & lefel y traffig
heddiw ac mai gwytnwch yw'r mater allweddol, o ystyried nad oes llwybrau eraill i'r ynys nac
oddi arni. Roedd yn gobeithio y byddai LIlywodraeth Cymru yn anrhydeddu'r achos amlinellol
strategol a wnaed yn 2016 ar gyfer trydedd bont, a ddisgrifiodd fel yr unig opsiwn hyfyw.

Nododd y Cynghorydd Carwyn Jones fod galwadau am drydedd bont wedi cael eu gwneud
ers nifer o flynyddoedd a bod cau pontydd dro ar 4l tro, yn enwedig yn ystod wythnos
Eisteddfod yr Urdd ym mis Mai, wedi tynnu sylw pellach at y broblem. Mae’r gwaith adfer
sy'n parhau ers 2022 hefyd yn gwneud y sefyllfa’n waeth.

Dywedodd y Prif Weithredwr, er bod neges y Cyngor wedi parhau i fod yn gyson, mae
gwytnwch y croesfannau wedi lleihau, gyda’r pontydd yn cau a'r problemau sy’n gysylitiedig
a hynny’n digwydd yn amlach. Pwysleisiodd fod y ddwy bont yn seilwaith hanfodol i Ynys
Mén fel ynys, i'w heconomi, ei hymwelwyr a bywyd bob dydd trigolion. Tynnodd sylw yn
arbennig at bwysigrwydd croesfannau dibynadwy, eu bod ar gael mewn argyfwng, sy’n



golygu bod gwella eu gwytnwch yn hanfodol. Ychwanegodd fod yn rhaid i lywodraethau
Cymru a'r DU ddod o hyd i ateb a sicrhau cyllid ar gyfer y seilwaith hanfodol hwn.

Penderfynwyd —

o Codi ymwybyddiaeth a phroffil yr adroddiad trwy ei rannu &’r holl randdeiliaid
rhanbarthol (sector cyhoeddus — Heddlu Gogledd Cymru, Bwrdd lechyd Prifysgol
Betsi Cadwaladr a.y.y.b.) a phartneriaid yn y sector preifat.

¢ Rhannu’r adroddiad ag Ysgrifennydd Gwladol Cymru Llywodraeth y DU a
Gweinidog Cabinet dros Fenter, Cysylitedd ac Ynni Llywodraeth Cymru a’r Dirprwy
Weinidog Trafnidiaeth.

e Trefnu cyfarfod &'r gweinidogion uchod i drafod dull cydweithredol o fynd i’r afael a
problem Croesi’r Fenai, cytuno ar strwythurau llywodraethu ac amserlen
arfaethedig ar gyfer y camau nesaf, a sicrhau fod cynnydd yn digwydd.

Y Cynghorydd Gary Pritchard
Cadeirydd



